


Жылі калісьці ў адным казачным каралеў-
стве кароль з каралевай. Усё ў іх было, 

акрамя дзяцей. І ўдзень, і ўночы яны гаравалі і 
марылі пра наследніка.

Вырашылі тады сужэнцы звярнуцца да чараўні-
цы. Але ж яна была недасведчанай і не тое за-
клінанне прамовіла, таму праз дзевяць месяцаў 



нарадзіўся ў каралевы сыночак, ды не чала-
век, а вослік. Як пабачыла маці сваё дзіця, так 
і разрыдалася: чым такое, лепш ніякага.

Але чараўніца суцешыла каралеву:
– Не пераймайся, матухна. Калі пакахае гэ-

тага восліка ладная дзяўчына, будзе ён пры-
гажэйшым ад усіх.




